
Уводзіны. Арганічным угнаенням належыць адмысловая роля ў 
аднаўленні глебавай урадлівасці, павелічэнні ўраджайнасці сельска-
гаспадарчых культур і паляпшэнні іх якасці. Да найбольш распаўсюд-
жаных арганічных угнаенняў у Рэспубліцы Беларусь належаць 
падсцілачны і безпадсцілачны гной, птушыны памёт, сапрапель, зялё-
нае ўгнаенне, а таксама разнастайныя кампосты (торфагноевыя, тор-
фапамётныя, вермікампосты, з выкарыстаннем саломы, лігніну, 
раслінных, драўняных і бытавых лішкаў і г. д.) [1–13]. 

Асноўная частка. Сістэматычнае выкарыстанне арганічных угна-
енняў садзейнічае назапашванню гумусу, паляпшае фізіка-хімічныя 
ўласцівасці глебы (павялічвае запас пажыўных рэчываў, паніжае 
кіслотнасць, павялічвае вільгацяёмістасць і вільгацепранікальнасць, 
абагачае глебу мікрафлорай, павялічвае яе біялагічную актыўнасць і 
выдзяленне вуглекіслаты), памяншае супраціўленне глебы пры ме-
ханічнай апрацоўцы, стварае аптымальныя ўмовы для мінеральнага 
жыўлення раслін, павялічвае ўстойлівасць земляробства пры не-
спрыяльных умовах надвор’я. У агульным балансе элементаў жыўлен-
ня, якія штогод уносяцца пад сельскагаспадарчыя культуры, на долю 
арганічных угнаенняў прыходзіцца каля 40 %. Прыблізна 75 % ар-
ганічных угнаенняў ад унесенай колькасці мінералізуецца і ўдзель-
нічае ў жыўленні раслін, а 25 % гуміфікуецца і ўдзельнічае ў па-
паўненні страты гумусу. 

Пры вызначэнні доз арганічных угнаенняў улічваецца ўзровень 
плануемага ўраджаю, грануламетрычны склад глебы, утрыманне гуму-
су, а таксама біялагічныя асаблівасці сельскагаспадарчых культур. Ар-
ганічныя ўгнаенні выкарыстоўваюць перш-наперш пры вырошчванні 
бульбы, кукурузы, цукровых буракоў, кармавых караняплодаў, са-
давіны і агародніны, азімай збажыны, аднагадовых і шматгадовых 
траў, на сенажацях (табл. 1) [6]. 

Таб ліца  1. Сярэднія дозы арганічных угнаенняў 
пад асноўныя сельскагаспадарчыя культуры 

 

Сельскагаспадарчая культура Падсцілачны гной  
ці кампост, т/га 

Бульба сталовая 40–50 
Бульба фуражная 50–70 
Цукровыя буракі 60–70 
Кармавыя караняплоды 70–80 
Кукуруза 70–80 
Агародніна 20–80 
Азімая збажына 30–40 
Аднагадовыя травы 30–40 
Сенажаці і паша пры залужванні 30–40 

 
Сярэднегадавыя дозы арганічных угнаенняў у севазваротах для 

падтрымання бездэфіцытнага і дасягнення станоўчага баланса гумусу 
залежаць ад тыпу і грануламетрычнага складу глебы, утрымання гуму-
су і суадносін паміж прапашнымі культурамі і шматгадовымі травамі 
(табл. 2). 
 

Таб ліца  2. Нарматывы патрэбы ў арганічных угнаеннях 
на дзярнова-падзолістых глебах 

 
Падтрыманне бездэфіцытнага баланса гумусу, т/га 

Глебы 

% прапашных культур 
10 20 30 

% шматгадовых траў 
15 20 30 40 15 20 30 40 15 20 30 40 

Суглінак 10 9 7 6 14 13 11 10 16 15 13 12 
Супесак 12 11 9 8 16 15 13 12 18 17 15 14 
Пясок 14 13 11 10 19 18 16 15 – – – – 

Дадатковая патрэба для дасягнення станоўчага баланса гумусу, т/га 

Утрыманне 
гумусу, % 

Грануламетрычны склад глебы 

суглінак супесак 
на марэне 

супесак  
на пяску пясок 

До 1,50 3,0 3,4 3,8 4,3 
1,51–2,00 2,0 2,3 2,6 3,0 
2,01–2,50 1,0 1,2 1,4 1,7 

Болей 2,50 0,5 0,6 – – 
 
Заключэнне. Навукова-абгрунтаванае выкарыстанне арганічных 

угнаенняў з’яўляецца адным з асноўных фактараў атрымання высокай 
ураджайнасці сельскагаспадарчых культур і узнаўлення глебавай 
урадлівасці, што садзейнічае захаванню харчовай бяспекі. 

Аннотация. Изучена роль органических удобрений в воспроизвод-
ства почвенного плодородия и обеспечении высоких и устойчивых 
урожаев сельскохозяйственных культур. 

